
				এই পাতাটির মুদ্রণ সংশোধন করা প্রয়োজন। 
\9ô নিশীথ-চিন্তা
যে, তাহা দেখিয়া তন্মুহূৰ্ত্তেই চক্ষু ফিরাইয়া আনিতে পারে ? * তারা কোথাও ফুটিতেছে, কোথাও ফুটন্ত সৌন্দর্ঘ্যে হাসিতেছে, কোথাও হারের মত দুলিতেছে, কোথাও হিরন্ময় বত্মের ন্যায় দৃশ্য হইতেছে, এবং, সকলে মিলিয়া সুবিশাল শ্যামচন্দ্ৰাতপ-লগ্ন অনন্ত কোটি সমুজ্জ্বল হীরক-ফুলের ন্যায় ঝিকিমিকি করিতেছে। বিশ্ব যখন এ বিচিত্ৰ শোভায় বিলাসিত রহে, তখন নিতান্ত দুরিতচারী দুরদৃষ্ট ভিন্ন জীবের মধ্যে কে এমন সম্ভবে যে, তাহা দেখিয়াও হৃদয়ে অস্পৃষ্ট ও চিত্তে অনাকুল রহিতে সমর্থ হয় ? ভাবুক ! তুমি একবার ঐ অনির্বচনীয় শোভা আঁখি ভরিয়া নিরীক্ষণ করা, তোমার, হৃদয়ের ভাব-সমুদ্ৰ উথলিয়া উঠুক -তোমার কল্পনা, প্রমোদার চুর্ণকুন্তল, পৃথিবীর প্রমোদ-বিলাস ও বিলাস-টল-টল কাব্যনাটক-নাটকীয় হৰ্ষ-বিষাদ, নাটকোচিত ক্ষণিক সুখের ক্ষণ-মাত্র-স্থায়ী প্রসঙ্গ লইয়া অসূয়া ও আত্মকলহ, এবং পতঙ্গ ও পিপীলিকার পৃথক পৃথক স্বার্থের ন্যায়, ক্ষুদ্র ক্ষুদ্র জাতীয় স্বার্থ ও জাতিবিশেষের প্রতি বিদ্বেষের কথা অতি
a"Two things there are, whicl, the oftener and the more steadfastly we consider, fill the mind with an evernew, an ever-rising admiration and reverence ;-the Starry Heavens above, the Moral Law within."- Words of Immanuel Kant, quoted by Sir William Hamilton.

